
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭৪
বেল্লিক রামায়ণ।






আমরাও ভাগ্যবান্ হই জনে জনে।

তেঁই সে পেয়েছি স্থান তব সন্নিধানে॥

দয়া যে একটা ধর্ম্ম এত বড় হয়।

কিঞ্চিৎ জ্ঞেয়ান নাহি ছিল সে বিষয়॥

ভাগ্যে বুঝাইয়া প্রভু দিলে সবাকারে।

তেঁই সে মিলিল জ্ঞান এত খপ্ কোরে॥

আরো এক অনুজ্ঞান অতি চমৎকার।

নূতন আসিলে কেহ নিকটে তােমার॥

কেমন চরিত্র তার, কিবা মনােভাবে।

দর্শন মাত্রেতে তুমি বুঝিতে পারিবে॥

অই যে রমণী এক আসে গুটি গুটি।

অবশ্যই মনােভাব আছয়ে একটি॥

আমরা অবশ্য তাহা জানিতে পারি না।

তুমি কিন্তু জান ইহা স্থির বিবেচনা॥

দয়া করি সপ্রমাণ করুন ইহার।

শুনিয়ে শ্রীমুখে বাণী হােক্ চমৎকার॥

পেরেছ বুঝিতে ঠিক তুমি মহাশয়।

দয়া করি মিটান্ যদ্যপি হে সংশয়॥

বড়ই আনন্দ মােরা পাই মনে মনে।

অতএব নিবেদন করি শ্রীচরণে॥

ঘুচাও মনের ভ্রান্তি ওহে দয়াময়।

সার্থক জীবন তবে চরিতার্থ হয়।”

